
 पाच पोरांच्या पाठीवर जन्मली म्हणून घरादाराला नकोशी असणारी नकुशा आणि आईबापांना मुलीची हौस म्हणून जन्मल्यापासून फुलापरांत वाढलेली मोनिका किंवा राधा... अरुंधती- सायली... अमृता... वगैरजणी... खरं तर ही अशी फिल्म मोनिकाच्या पाहण्यात तरी कशाला आली असती? अत्यंत उच्चभ्रूंच्या इंग्रजी माध्यमाच्या शाळेत नकुशासारख्यांची चिंता कोण करणार ?
 मोना चौदापंधराची आहे. घरात आईवडील उच्चशिक्षित. चार जणांचे चौकोनी कुटुंव मोना आदवशीर आहे. खूप वाचते. तिच्या सर्व मैत्रिणी तिच्याच परिस्थितीच्या वर्तुळातल्या आहेत. तिने जर्मन भाषेचा अभ्यास सुरू केला आहे. आपण काय करायचे हे ठरविण्याची मोकळीक तिला मिळालेली आहे. तिची मैत्रीण राधा कॉम्प्युटर इंजिनिअरिंगमध्ये इंटरेस्टेड आहे. तर मोना, ईशा, राधा अशांचे बालपण कॉमिक्स, व्हिडीओ गेम्स, आईपपांबरोबरचे आउटिंग, इत्यादींनी वेढलेले.
 मोनाची परीक्षा झाल्यानंतरच्या सुटीतली गोष्ट. एक दिवस मम्मीने फर्मान काढले. मोना, आज रसोई तू कर. डाळभाताचा कुकर लाव आणि कणिक भिजवून ठेव.
 मोनाने मन लावून तांदूळ निवडले. हरभऱ्याची वाटी भरून डाळ घेतली आणि कुकरच्या भांड्यात पाणी न घालताच कुकर गॅसवर चढवला. अर्ध्या तासाने घरभर जळाल्याचा वास. व्हॉल्व्ह उडून गेलेला. हा गोंधळ ! किता शिकलीस तरी स्वयंपाक सुटणार आहे ? तुझ्या दादीजी बघ. कॉलेजमध्ये शिकवतात. भाषणं देतात पण स्वयंपाकही करावा लागतो. सासूच्या हाताखाली नांदायचं तर स्वयंपाक हा यायलाच हवा. नाही तर उद्धार होईल मम्मीपपांचा !
 "हे वघ, मोनाला स्वयंपाक जरूर शिकव. पण मुलीच्या जातीला स्वयंपाक यायला हवा म्हणून नव्हे तर प्रत्येक व्यक्तीला आपले अन्न शिजवता तयार करता यायला हवे, म्हणून शिकव" मी मोनाच्या आईला मध्येच आडवित सांगितले आणि दुपारी येताना नकुशा ही माहितीवजा फिल्म दाखवण्यासाठी घेऊन आले. मोनिकाबरोबर तिच्या आईनेही नकुशा पाहिली. संध्याकाळी मोनिकाचे पपा घरी आल्यावर झालेला संवाद असा.
 "पपा, शैला दादीजीनी टी. व्ही. फिल्म आणलीय. मी, मम्मी आणि राधाने पाहिली फिल्मचं नाव नकुशा आहे."
 "नकुशा ? हे काय बुवा ? - पपा.
 "ती मुलगी तिच्या मम्मीपपांना नकोशी होती. त्यांना मुलगा हवा होता. मुलगा म्हणजे फॅमिली लँप ना ! आपल्या देशात मुली नकोशाच असतात असं दाखवलंय. खरंय ते ?"
 "तुम्हाला तर मी खूप आवडते ना? पण या फिल्ममध्ये झोपडपट्ट्या, खेडी,
॥ २२ ॥ वाहत्या वाऱ्यासंगे

